
MALTA

QORTI TA' L-APPELL KRIMINALI

ONOR. IMHALLEF
DAVID SCICLUNA

Seduta tat-3 ta' Lulju, 2013

Appell Kriminali Numru. 90/2012

lI-Pulizija
V.

Mario Schembri

[I-Qorti:

1. Rat l-imputazzjonijiet dedotti mill-Pulizija Ezekuttiva
kontra [-imsemmi Mario Schembri, detentur tal-karta tal-
identita” numru 443159 (M), talli:

(1) nhar-is 17 ta’ Settembru 2008 u fix-xhur ta’ gabel din
id-data, gewwa r-residenza tieghu Charles, Triq il-Hriereb,
Imsida u fi bnadi ohra f'dawn il-Gzejjer, zamm f'xi fond jew
kellu fil-pussess tieghu, tant il-kontroll tieghu jew garr
barra minn xi fond jew fid-dintorni tieghu, xi arma tan-nar,
jew munizzjoni elenkati fl-Iskeda Il tal-Kapitolu 480 tal-

Ligijiet ta’ Malta, minghajr ma kellu licenzja tant I-istess
Att;

(2) nhar-is 17 ta’ Settembru 2008 u fix-xhur ta gabel din
id-data, xjentement kellu fil-pussess tieghu u/jew tant il-
kontroll tieghu u/jew kif ukoll depozitati ghandu, Revolver
tal-marka Buldog, kalibru 0.27, bin-numru tas-serje mhux
maghruf, kif ukoll munizzjoni (8 bullets), liema revolver u
munizzjon, |-importazzjoni u I-pussess taghhom huwa
pprojbit u/jew ristrett u/jew limitat u li d-dazju taghhom li
jammonta ghal valur totali ta’ €73.60 mhux imhallas;

2. Rat is-sentenza tal-Qorti tal-Magistrati (Malta) bhala
Qorti ta’ Gudikatura Kriminali tas-7 ta’ Frar 2012 |i
permezz taghha dik il-Qorti, wara li rat 1-artikoli 5(1) u
51(2) tal-Kap. 480 tal-Ligijiet ta’ Malta, sabet lill-imsemmi
Mario Schembri hati tal-ewwel(1) imputazzjoni migjuba fil-
konfront tieghu u kkundannatu multa ta’ seba’ mitt euro
(€700). Ma sabitux hati tat-tieni(2) imputazzjoni migjuba
fil-kkonfront tieghu u lliberatu mill-istess imputazzjoni;

3. Rat ir-rikors tal-Avukat Generali pprezentat fit-28 ta’
Frar 2012 li permezz tieghu talab lil din il-Qorti tirriforma s-
sentenza appellata fis-sens illi

a. tikkonfermaha fejn sabet lill-imsemmi Mario Schembri
hati tal-ewwel imputazzjoni migjuba fil-konfront tieghu kif
ukoll f'dik il-parti tas-sentenza fejn ikkundannatu jhallas
multa ta’ seba mitt euro (€700) relattivament ghal din I-
ewwel imputazzjoni filwaqt li

b. tirrevokaha u thassarha fdik il-parti fejn sabitu mhux
hati tat-tieni imputazzjoni migjuba kontra tieghu u lliberatu
minnha;

c. u minflok:

I issib lill-imsemmi Mario Schembri hati wkoll tat-
tieni imputazzjoni migjuba kontra tieghu;

. tinfliggi |-piena idoneja kontra tieghu skond il-ligi
ghar-reati addebitati lilu fit-tieni imputazzjoni; kif ukoll

iii. tordna I-konfiska tal-arma tan-nar u tal-munizzjon
meritu ta’ dan il-kaz;

4. Rat |-atti kollha tal-kawza; rat il-fedina penali aggornata
ta’ l-appellat esebita mill-prosekuzzjoni b’ordni ta’ din il-
Qorti; semghet il-provi; rat id-dokumenti; semghet it-
trattazzjoni; ikkunsidrat:

5. L-aggravji ta’ I-appellant Avukat Generali huma li I-Qorti
tal-Magistrati (Malta):

a. ghamlet apprezzament mhux ragonevoli tal-provi
prodotti quddiemha b’mod li in bazi ghall-istess provi dik I-
Onorabbli Qorti ma setghetx legalment u ragonevolment
tasal ghal-liberazzjoni tal-imputat mit-tieni imputazzjoni,

b. kif ukoll li ghamlet interpretazzjoni u applikazzjoni
zbaljata tal-ipotezi tal-ligi;

c. kif ukoll li meta erogat il-piena fil-konfront tal-ewwel
imputazzjoni nagset milli timponi I-konsegwenza tassattiva
prevista mil-ligi in segwitu ghal sejbien ta’ htija.

6. L-Avukat Generali jghid illi I-Ewwel Qorti bbazat il-
konkluzjoni taghha |i ma rrizultax pruvat sal-grad rikjest
mil-ligi li kien |-appellat li kien importa I-armi fuq il-fatt li
dawn kienu jappartjenu lil missier l-appellat. L-Avukat
Generali jghid, pero’, illi t-tieni imputazzjoni hija bazata
mhux biss fuq [-artikolu 62(a) tal-Kap. 37 tal-Ligijiet ta’
Malta izda anke fuq I-artikoli 62(c)(f)(g)(h)()(k) u I-
paragrafu (a) tal-proviso ta’ l-artikolu 62 ta’ l-istess Kap.
37. B’hekk, isostni |-Avukat Generali, minbarra r-reat
imsemmi  fl-artikolu 62(a), hemm ravvizat fit-tieni
imputazzjoni |-ezistenza tar-reat imsemmi fl-artikolu
62(f)(g) ta’ l-istess Ordinanza. Skond I-Avukat Generali
gie pruvat permezz tad-dokument a fol. 18 (notice to
prosecute) li I-arma tan-nar u munizzjon de quo huma
oggetti li l-importazzjoni taghhom hija projbita u/jew
ristretta u/jew limitata; u huma wkoll oggetti li huma
skedati skond dak li jidher mill-Iskeda ta’ I-Ordinanza tad-
Dwana. U jkompli:

‘i huwa minnu li ma hemmx prova li kien I-imputat
appellat li importa dawn l-oggetti de quo, u anzi mill-
Istgarrija tal-imputat jirrizulta li kienu ta’ missieru u li huwa
zammhom, skond hu, b’rikordju tieghu (ghalkemm
fmument minnhom ighid li meta kellu bzonn il-flus kien
biegh ir-revolver). Illi madanakollu fl-artikoli 62(f)(g) in
partikolari (u minghajr pregudizzju ghall-paragrafi |-ohra
ta’ l-artikolu 62 ga” ¢itati mill-Kontrollur tad-Dwana bhala I-
bazi ta’ l-azzjoni legali kontra Il-imputat appellat, li xorta
wahda kienu miftuha ghall-interpretazzjoni u applikazzjoni
tal-Qorti tal-Magistrati (Malta) u issa ta’ din |-Onorabbli
Qorti) Il-ipotezi tar-reati mhix c¢entrata fuq il-fatt ta’ I-
importazzjoni ta’ I-oggetti projbiti mill-imputat dagskemm li
huwa xjentement jilga’ ghandu, izomm jew jahbi jew
xjentement ihalli jew jittollera, jew igieghel jew ifittex Ii jigu
milqugha, mizmuma jew mohbija oggetti li l-importazzjoni
taghhom hija projbita jew limitata, jew li ma hallsux dazju,
jew oggetti li jkunu gew imwarrba kontra I-ligi minghajr
hlas ta’ dazju, minn mahzen ta’ depozt tal-Gvern jew
privat jew lok iehor ta’ kustodja fejn ikunu gew depozitati
jew xjentement jigi fil-pussess ta’ dawn l-oggetti.”

L-Avukat Generali ghalhekk isostni li I-fatt li I-appellat ma
importax l-oggetti de quo hu personalment ma jfissirx li
ma rrendiex lilu nnisu hati tar-reati |-ohra, almenu dawk
imsemmija fl-artikolu 62(f) u (g) in partikolari.

7. Bhalma jirrileva |-Avukat Generali, fis-sentenza taghha
I-Ewwel Qorti lliberat lill-appellat mit-tieni imputazzjoni
ghax ma Jiex pruvat sal-grad rikjest mil-ligi li kien I-
appellat li importa I-arma u munizzjon in kwistjoni. Pero” I-
appellat ma giex akkuzat li importahom izda li kellu fil-
pussess tieghu dawk I-oggetti li I-importazzjoni u pussess
taghhom hu projbit u/jew ristrett u/jew limitat u d-dazju
fughom mhux imhallas. Mela biex l|-appellat seta’ jinstab
hati tat-tieni imputazzjoni ma kienx hemm ghalfejn jigi
pruvat li kien hu li importahom. Din il-Qorti m’ghandhiex
ghalfejn tiddubita i [-oggetti in kwistjoni kienu jappartjenu
lil missier l-appellat. 1zda meta I-appellat sabhom,
iddecieda li zommhom.

8. ll-paragrafu (f) ta’ I-artikolu 62 tal-Kap. 37 tal-Ligijiet ta’
Malta jipprovdi illi huwa hati ta’ reat kull min,
b’kontravvenzjoni ta’ |-Ordinanza, xjentement jilga’
ghandu, izomm, jew jahbi, jew xjentement ihalli jew
jittollera, jew igieghel jew ifittex i jigu milqugha, mizmuma
jew mohbija oggetti li I|-importazzjoni taghhom hija
pprojbita jew limitata, jew li ma hallsux dazju, jew oggetti li
jkunu gew imwarrba kontra I-ligi minghajr hlas ta’ dazju,
minn mahzen ta’ depozt tal-gvern jew privat jew lok iehor
ta’ kustodja fejn ikunu gew iddepozitati. Filwaqt i I-
paragrafu (g) ta’ I-istess artikolu 62 jipprovdi li huwa hati
ta’ reat kull min, b’kontravvenzjoni ta’ [-Ordinanza,
xjentement jigi fil-pussess ta’ dawn |-oggetti. Mela I-fatt |i I-
appellat xjentement kellu fil-pussess jew tant il-kontroll
tieghu r-revolver u munizzjon in kwistjoni, stante li I-
importazzjoni taghhom hi projbita jew limitata, irendieh
hati ta’ ksur ta’ I-imsemmijin paragrafi (f) u (g).

9. Kwantu ghan-nuqqas ta’ konfiska tar-revolver u |-
munizzjon, |-Avukat Generali ghandu ragun ukoll. Huwa
jirreferi ghall-artikolu 56 tal-Kap. 480 tal-Ligijiet ta’ Malta li
jipprovdi li |-Qorti ghandha tordna I-konfiska ta’ arma
regolari jew munizzjon li jkunu fil-pussess tal-hati, bhala
konsegwenza tal-piena ghal dak il-ksur.

10. Ghal dawn il-motivi tiddeciedi billi tilga’ I-appell,
tirriforma s-sentenza appellata, tirrevokaha in kwantu ma
sabitx lill-appellat Mario Schembri hati tat-tieni
imputazzjoni u lliberatu minnha u minflok, u wara li rat I-
artikolu 62(f)(g) tal-Kap. 37 tal-Ligijiet ta’ Malta, issibu hati
wkoll tat-tieni imputazzjoni u, b’zieda mal-piena gja" nflitta,
a tenur tal-proviso (a) ta’ l-artikolu 62 tal-Kap. 37,
tikkundannah gurnata prigunerija sospiza ghal xahar a
tenur ta’ l-artikolu 28A tal-Kap. 9 tal-Ligijiet ta’ Malta.
Inoltre, a tenur ta’ I-artikou 56 tal-Kap. 480 tal-Ligijiet ta’
Malta, tordna I-konfiska tar-revolver u munizzjon in
kwistjoni. Tikkonferma s-sentenza appellata fil-bgija.

< Sentenza Finali >

